
១. ប្រវត្តិសង្ខេបស្ថាប័ន
អង្គការតំណក់ទឹក (Damnok Toek Organization – DT) គឺជាអង្គការមិនមែនរដ្ឋាភិបាលក្នុងស្រុក (NGO) ដែលមានមូលដ្ឋាននៅប្រទេសកម្ពុជា និងមានជំនាញក្នុងវិស័យពិការភាព ការពារកុមារ អប់រំ និងចំណាកស្រុកប្រកបដោយសុវត្ថិភាព។​អង្គការតំណក់ទឹកធ្វើការនៅតាមបណ្តាខេត្តនានា ដើម្បីធានាថាកុមារដែលងាយរងគ្រោះបំផុត និងគ្រួសាររបស់ពួកគេបានបំពេញតម្រូវការជាមូលដ្ឋាន និងទទួលបានសក្តានុពលពេញលេញរបស់ខ្លួន។

២. គោលបំណងនៃមុខតំណែង		
គោលបំណងសំខាន់នៃមុខតំណែង (គ្រូបង្រៀន) នេះ គឺបំពេញភារកិច្ចស្របតាមកិច្ចសន្យាការងារ និងគោលនយោបាយរបស់អង្គការតំណក់ទឹក ដើម្បីចូលរួមគាំទ្រកុមារដែលងាយរងគ្រោះ និងក្រុមគ្រួសាររបស់ពួកគេឱ្យទទួលបានការអប់រំ ការថែទាំ និងការអភិវឌ្ឍប្រកបដោយសុវត្ថិភាព និងគុណភាព។ ក្នុងនាមជា គ្រូបង្រៀន អ្នកមានតួនាទីសំខាន់ក្នុងការផ្តល់ចំណេះដឹង បណ្តុះឥរិយាបថវិជ្ជមាន ផ្តល់ដំបូន្មាន និងអភិវឌ្ឍជំនាញជីវិតដល់កុមារ ដើម្បីជំរុញឱ្យពួកគេចូលរួមក្នុងការសិក្សា និងអភិវឌ្ឍខ្លួនបានពេលញលេញ។ គ្រូបង្រៀន ត្រូវបង្កើតបរិយាកាសសិក្សាដែលមានសុវត្ថិភាព កក់ក្តៅ មិត្តភាព និងគាំទ្រដល់កុមារដោយលើកទឹកចិត្តឱ្យសិស្សមានទំនុកចិត្តលើខ្លួនឯង មានវិន័យ និងគោរពតម្លៃរបស់គម្រោង។ លើសពីនេះ គ្រូបង្រៀន ត្រូវធានាថាសកម្មភាពសិក្សាក្នុងថ្នាក់ និងសកម្មភាពក្រៅម៉ោងសិក្សាត្រូវបានរៀបចំ និងអនុវត្តយ៉ាងមានប្រសិទ្ធភាព ដើម្បីសម្រេចបានលទ្ធផលល្អបំផុតសម្រាប់សិស្សទាំងអស់។
គ្រូបង្រៀនទាំងអស់របស់អង្គការតំណក់ទឹក ត្រូវអនុវត្តតាមគោលនយោបាយការពារកុមាររបស់អង្គការយ៉ាងម៉ឺងម៉ាត់ ដោយគោរពសិទ្ធិ សេចក្តីថ្លៃថ្នូរ និងសុវត្ថិភាពរបស់កុមារគ្រប់រូប។ គ្រូបង្រៀនមិនត្រូវប្រើអំពើហិង្សា ការប្រមាថឬពាក្យសម្តីមិនសមរម្យចំពោះកុមារឡើយ ហើយត្រូវរាយការណ៍ភ្លាមៗ អំពីករណីសង្ស័យពាក់ព័ន្ធនឹង
ការរំលោភបំពាន ការមិនអើពើ ឬហានិភ័យផ្សេងៗដែលអាចប៉ះពាល់ដល់សុខុមាលភាពរបស់កុមារ។ 
ជាមួយគ្នានេះ គ្រូបង្រៀនត្រូវរក្សាការសម្ងាត់អំពីព័ត៌មានរបស់កុមារ និងគ្រួសារ ព្រមទាំងចូលរួមលើកកម្ពស់សិទ្ធិ ការការពារ និងសុខុមាលភាពរបស់កុមារនៅគ្រប់សកម្មភាពរបស់អង្គការ។

៣. ភារកិច្ច និងសមត្ថកិច្ចទទួលខុសត្រូវសំខាន់ៗ
ការបង្រៀន និងការរៀនសូត្រ
· រៀបចំផែនការមេរៀនប្រចាំថ្ងៃ និងប្រចាំខែ
· បង្រៀនមុខវិជ្ជាសំខាន់ៗសម្រាប់ថ្នាក់ទី១-៦
· ប្រើវិធីសាស្ត្របង្រៀនដែលផ្តោតលើការចូលរួមរបស់កុមារ
· ធ្វើការរំលឹក និងពិនិត្យមេរៀនជាប្រចាំ
· លើកទឹកចិត្តសិស្សឱ្យចូលរួមយ៉ាងសកម្ម
· គាំទ្រជំនាញអាន សរសេរ គណនា ជំនាញជីវិត និងអនាម័យ
· កែសម្រួលមេរៀនឱ្យសមស្របតាមសមត្ថភាពសិស្ស
· កត់ត្រាលទ្ធផលសិក្សារបស់សិស្ស
· រៀបចំសកម្មភាពក្នុងថ្នាក់ដែលជួយអភិវឌ្ឍការងារជាក្រុម និងវិន័យ
· បញ្ចូលការយល់ដឹងអំពីការការពារកុមារ និងសុខុមាលភាពផ្លូវចិត្តក្នុងការបង្រៀន
ការគ្រប់គ្រងថ្នាក់រៀន
· រក្សាវិន័យថ្នាក់រៀនដោយប្រើវិធីសាស្ត្រវិជ្ជមាន និងគ្មានអំពើហិង្សា
· បង្កើតបរិយាកាសសិក្សាដែលមានសុវត្ថិភាព និងគោរពគ្នា
· ដោះស្រាយជម្លោះរវាងកុមារដោយសន្តិវិធី
· រក្សាអនាម័យ និងសណ្តាប់ធ្នាប់ក្នុងថ្នាក់
· ត្រួតពិនិត្យសិស្សពេលផ្លាស់ប្តូរសកម្មភាព និងពេលសម្រាក
· លើកទឹកចិត្តសិស្សឱ្យទទួលខុសត្រូវលើបរិស្ថានសិក្សា
ការគាំទ្រសិស្ស និងសុខុមាលភាពកុមារ
· ត្រួតពិនិត្យវត្តមានសិស្សប្រចាំថ្ងៃ
· តាមដានសិស្សដែលអវត្តមានចាប់ពី ៣ ថ្ងៃឡើងទៅ
· សង្កេតសុខភាពផ្លូវកាយ ផ្លូវចិត្ត និងឥរិយាបថរបស់កុមារ
· រាយការណ៍ករណីពាក់ព័ន្ធនឹងការការពារកុមារទៅកាន់អ្នកគ្រប់គ្រង ឬអ្នកសម្របសម្រួលគម្រោង
· លើកទឹកចិត្តទំនាក់ទំនងល្អរវាងមិត្តភក្តិរបស់កុមារ
· គាំទ្រកុមារងាយគ្រោះដោយភាពអត់ធ្មត់ និងយល់ចិត្ត
ការវាយតម្លៃ និងរបាយការណ៍
· រៀបចំការប្រឡង និងវាយតម្លៃជាប្រចាំខែ ប្រចាំត្រីមាស ពាក់កណ្តាលឆ្នាំ និងប្រចាំឆ្នាំ
· វាយតម្លៃការរីកចម្រើនរបស់សិស្ស និងកំណត់ចំណុចខ្វះខាត
· រៀបចំរបាយការណ៍គុណភាពប្រចាំខែ
· កត់ត្រាសកម្មភាព ការចូលរួម និងលទ្ធផលគម្រោង
· ដាក់ស្នើរបាយការណ៍ និងសម្ភារៈបង្រៀនតាមពេលវេលា
ការចូលរួមជាក្រុម និងការអភិវឌ្ឍវិជ្ជាជីវៈ
· ចូលរួមកិច្ចប្រជុំគ្រូបង្រៀន និងបុគ្គលិកជាប្រចាំ
· ចូលរួមផ្តល់យោបល់ និងពិភាក្សាយ៉ាងសកម្ម
· ចូលរួមវគ្គបណ្តុះបណ្តាល និងអភិវឌ្ឍសមត្ថភាព
· បង្ហាញឆន្ទៈក្នុងការអភិវឌ្ឍការងារជាបន្តបន្ទាប់
· ជួយគាំទ្រមិត្តរួមការងារ និងជំនួសគ្រូបង្រៀនផ្សេងទៀតពេលអវត្តមាន
សកម្មភាពក្រៅម៉ោង និងភារកិច្ចគម្រោង
· រៀបចំសកម្មភាពកម្សាន្ត និងអភិវឌ្ឍជំនាញ
· ដឹកនាំសមាធិ ឬសកម្មភាពជំនាញជីវិត
· ត្រួតពិនិត្យការបរិភោគអាហារ និងអនាម័យរបស់កុមារ
· ចូលរួមសកម្មភាពសហគមន៍ និងគម្រោង
· ជួយគ្រប់គ្រងសកម្មភាពសម្អាតបរិស្ថាន
៤. ការណែនាំសម្រាប់បុគ្គលិកថ្មី
សប្តាហ៍ទី១៖ បុគ្គលិកថ្មីត្រូវ៖
· ស្វែងយល់អំពីគម្រោង និងសកម្មភាពរបស់អង្គការតំណក់ទឹក
· ជួបជាមួយមន្ត្រីផ្នែកការពារកុមារ
· សិក្សាគោលនយោបាយ និងនីតិវិធីរបស់អង្គការ
· ទស្សនកិច្ចសកម្មភាពសង្គមកិច្ច
· សិក្សាការងាររដ្ឋបាល និងរបាយការណ៍
· រៀបចំផែនការមេរៀនគំរូ
សប្តាហ៍ទី២៖ បុគ្គលិកថ្មីត្រូវ៖
· ចូលរួមការបណ្តុះបណ្តាលអនុវត្តជាក់ស្តែង
· ទទួលការណែនាំពីអ្នកគ្រប់គ្រង
· ពិភាក្សាបញ្ហាប្រឈម និងដំណោះស្រាយ
· ចាប់ផ្តើមបង្រៀនក្រោមការត្រួតពិនិត្យរបស់អ្នកគ្រប់គ្រង
រយៈពេលសាកល្បងការងារ
· បុគ្គលិកថ្មីត្រូវបំពេញរយៈពេលសាកល្បងការងារចំនួន ៣ ខែ
· ការវាយតម្លៃការងារនឹងកំណត់ការបន្តកិច្ចសន្យាការងារ
កាលវិភាគការងារ៖
គ្រូបង្រៀននឹងត្រូវធ្វើការចាប់ពីម៉ោង ៧:០០–១១:០០ព្រឹក និងម៉ោង ១:០០–៥:០០ល្ងាច រៀងរាល់ថ្ងៃច័ន្ទដល់ថ្ងៃ
សុក្រ។
កំណត់សម្គាល់បន្ថែម៖ អង្គការតំណក់ទឹក រក្សាសិទ្ធិក្នុងការកែប្រែបទបរិយាយការងារ រួមទាំងភារកិច្ច ឬកាលវិភាគការងារ តាមតម្រូវការរបស់គម្រោង និងអង្គការ។

៥. លក្ខណៈសម្បត្តិ បទពិសោធន៍ និងសមត្ថភាព	
· ត្រូវមានយ៉ាងហោចណាស់សញ្ញាបត្រមធ្យមសិក្សាទុតិយភូមិ និងមានវិញ្ញាបនបត្របណ្តុះបណ្តាលគ្រូ ឬការអប់រំកម្រិតខ្ពស់ គឺជាអាទិភាព។
· មានបទពិសោធន៍ធ្វើការជាមួយកុមារងាយរងគ្រោះ ឬកម្មវិធីអប់រំក្រៅប្រព័ន្ធ គឺជាការបន្ថែមតម្លៃ
· មានជំនាញមូលដ្ឋានក្នុងការបង្រៀន និងគ្រប់គ្រងថ្នាក់រៀន
· អាចកែសម្រួលវិធីសាស្ត្របង្រៀនឱ្យសមស្របតាមកម្រិតសិក្សា និងតម្រូវការរបស់កុមារ ព្រមទាំងអាចជួយសិស្សដែលរៀនយឺត និងលើកទឹកចិត្តឱ្យកុមារចូលរួមក្នុងការសិក្សាយ៉ាងសកម្ម។
· មានសមត្ថភាពរៀបចំមេរៀនដែលមានភាពទាក់ទាញ និងជំរុញការចូលរួមពីសិស្ស
· មានជំនាញទំនាក់ទំនងទាំងនិយាយ និងសរសេរ អាចធ្វើការជាមួយមិត្តរួមការងារ និងអ្នកគ្រប់គ្រងបានល្អ។
· បើកចិត្តទទួលយកមតិយោបល់ និងមានឆន្ទៈក្នុងការអភិវឌ្ឍសមត្ថភាពខ្លួនជាបន្តបន្ទាប់
· មានវិន័យ ការទទួលខុសត្រូវ និងមានអាកប្បកិរិយាវិជ្ជាជីវៈ ព្រមទាំងរក្សាព្រំដែនសមស្របជាមួយកុមារ។
· គោរព និងមិនរើសអើងកុមារទាំងអស់ មានភាពអត់ធ្មត់ មេត្តា ករុណា និងយល់ចិត្តកុមារ
· មានភាពបត់បែន អាចដោះស្រាយបញ្ហាបានល្អ និងមានការប្តេជ្ញាចិត្តខ្ពស់ចំពោះការការពារ និងសុវត្ថិភាពរបស់កុមារគ្រប់រូប។
៦. ការដាក់ពាក្យ
បេក្ខជនមានចំណាប់អារម្មណ៍ដែលមានលក្ខណៈសម្បត្តិខាងលើ តម្រូវឱ្យដាក់ប្រវត្តិរូប CV និង Cover Letter ផ្ញើមកកាន់ក្រុមការងារជ្រើសរើសបុគ្គលិករបស់អង្គការតំណក់ទឹក ដោយបង្ហាញយ៉ាងច្បាស់ពីរបៀបដែលពួកគេបំពេញតាមតម្រូវការនៃមុខតំណែង។ សូមប្រាកដថាពាក្យសុំរបស់អ្នកត្រូវបានធ្វើបច្ចុប្បន្នភាពជាមួយនឹងឈ្មោះ និងព័ត៌មានទំនាក់ទំនងរបស់អ្នកធានា (Referee) ចំនួនបីនាក់។ (វិញ្ញាបនបត្រមិនគួរបញ្ចូលក្នុងពាក្យសុំការងារទេ)
[bookmark: _GoBack]សូមផ្ញើ CV និង Cover Letter មកកាន់៖ ppt_assistant@damnoktoek.org។ បេក្ខជនមានពិការភាព ឬជាស្ត្រីដែលមានលក្ខណៈសម្បត្តិគ្រប់គ្រាន់ត្រូវបានលើកទឹកចិត្តយ៉ាងខ្លាំងក្នុងការដាក់ពាក្យ។ មានតែបេក្ខជនដែលជាប់ក្នុងបញ្ជីសម្រាំងប៉ុណ្ណោះនឹងត្រូវបានទាក់ទងសម្ភាសន៍។ ថ្ងៃផុតកំណត់សម្រាប់ការដាក់ពាក្យគឺ ថ្ងៃទី៣១ ខែឧសភា    ឆ្នាំ២០២៦។ 

ទីស្នាក់ការកណ្ដាល ផ្ទះលេខ១០២  ផ្លូវ១៩២ ភូមិ៩  សង្កាត់ទឹកល្អក់ទី៣ ខណ្ឌទួលគោក រាជធានីភ្នំពេញ ទូរសព្ទ័០១២ ៩៨៥​ ៣៨៤     អ៊ីម៉ែលៈ contact@damnoktoek.org
Head Office: House number 102 Street 192 9village Sangkat toek la ork3, toul kork District, Phnom Penh, Cambodia.
ទីស្នាក់ការស្ថិតនៅភូមិចាន់គីរី,សង្កាត់ប៉ោយប៉ែត,ក្រុងប៉ោយប៉ែត  ខេត្ដបន្ទាយមានជ័យ ទូរសព្ទ័០១៧ ២៨១ ៥២៤     អ៊ីម៉ែលៈ poipet@damnoktoek.org គេហទំព័រ www.damnoktoek.org
Address: Chankiri Village, Poipet Commune, Poipet Town, Banteaymeanchey Province, Cambodia.

* 3
> To assist valnerable
children and their families.

